
Pemahaman pelajar yang kurang baik tentang kebolehan diri mereka,
kesamaran maklumat tentang perkara yang boleh mereka lakukan selepas
tamat pengajian serta menjadikan bidang-bidang kerjaya yang diceburi oleh
ahli keluarga dan orang terdekat sebagai sumber utama bagi pembinaan
hasrat pemilihan bidang kerjaya tanpa menerokai bidang kerjaya yang lain
merupakan antara sebab kadar pengangguran dalam kalangan graduan
semakin meningkat saban tahun lanjutan daripada graduan tidak memenubhi
kehendak pasaran kerja.

Kurangnya aktiviti eksplorasi kerjaya dalam kalangan pelajar ini menjurus
kepada kesan buruk terhadap bekalan tenaga kerja negara. Aktiviti eksplorasi
kerjaya dilihat terlibat dalam faktor-faktor yang mempengaruhi hasrat pemilihan
kerjaya seperti efikasi kendiri kerjaya dan sokongan sosial kerjaya. Gambaran
keseluruhan yang komprehensif dan penyepaduan empirikal penemuan
penyelidikan mengenai anteseden dan hasil eksplorasi kerjaya pelajar
menyebabkan pengkaji berminat untuk mengkaji dengan lebih dalam peranan
eksplorasi kerjaya dalam hubungan antara efikasi kendiri kerjaya dan
sokongan sosial kerjaya terhadap hasrat pemilihan kerjaya dalam kalangan
pelajar ASPer.

Kajian ini memfokuskan terhadap apakah tahap sokongan sosial, efikasi
kerjaya, eksplorasi kerjaya dan hasrat pemilihan bidang kerjaya. Seterusnya,
objektif kajian kedua dan ketiga adalah untuk mengkaji hubungan dan
mengenal pasti faktor peramal yang mempengaruhi hasrat pemilihan bidang
kerjaya dalam kalangan pelajar-pelajar ini. Manakala yang terakhir, adalah
untuk mengenal pasti sama ada eksplorasi kerjaya adalah pengantara yang



wujud dalam kajian ini. Kajian ini adalah kajian kuantitatif berbentuk korelasi
menggunakan kaedah tinjauan yang dijalankan ke atas 269 orang pelajar ASPer
UPM yang dipilih secara rawak mudah daripada populasi seramai 846 orang pelajar.
Konstruk eksplorasi kerjaya diukur menggunakan instrumen Career Exploration
Survey (CES), sokongan sosial diukur dengan menggunakan instrumen
Multidimensional Scale of Perceived Social Support, efikasi kendiri kerjaya diukur
menggunakan instrumen Career Decision-Making Self-efficacy Scale-Short (CDSE-
SF) dan instrumen hasrat pemilihan bidang kerjaya dinilai dengan menggunakan
instrumen yang diadaptasi dan disesuaikan mengikut skop kajian ini. Perisian IBM
SPSS Statistics digunakan bagi menganalisis data yang dikumpul.

Dapatan kajian menunjukkan tahap yang tinggi dalam semua aspek yang dikaji iaitu
sokongan sosial (M=5.81, SP= 1.219), efikasi kendiri kerjaya (M=3.94, SP=0.904)
dan hasrat pemilihan bidang kerjaya dalam kalangan pelajar (M=3.94, SP=0.810)
kecuali eksplorasi kerjaya berada pada tahap sederhana (M=3.69, SP=0.893).
Analisis korelasi Pearson yang dijalankan pula didapati bahawa hubungan yang
positif antara kedua-dua hubungan sokongan sosial dan hasrat pemilihan bidang
kerjaya (r=.425, p<.01) dan hubungan efikasi kendiri kerjaya dan hasrat pemilihan
bidang kerjaya (r=.282, p<.01). Analisis Regresi Pelbagai yang dilakukan mendapati
efikasi kendiri adalah peramal terbaik bagi hasrat pemilihan bidang kerjaya pelajar
ASPer dan eksplorasi kerjaya merupakan pengantara separa dalam hubungan
sokongan sosial dan efikasi kendiri kerjaya dengan hasrat pemilihan bidang kerjaya.
Kajian ini menunjukkan bahawa eksplorasi kajian sememangnya mempunyai
peranan dalam menghubungkan faktor-faktor lain dengan hasrat pemilihan bidang
kerjaya yang bersesuaian dalam kalangan pelajar.

Secara praktikal, kajian ini penting bagi memastikan kualiti modal insan yang
dilahirkan selari dengan permintaan pasaran tenaga kerja seterusnya menjayakan
usaha kerajaan dalam mengurangkan kadar pengangguran negara.

Students' poor understanding of their abilities, the ambiguity of information
about what they can do after graduation, and making career fields pursued by
family members and loved ones as the main source for building career choice
desires without exploring other career fields. They are among the reasons why
the unemployment rate among graduates is increasing every year as graduates
do not meet the job market requirements.

These students' lack of career exploration activities leads to adverse effects on
the country's labor supply. Career exploration activities are involved in factors
influencing career choice intentions, such as career self-efficacy and career
social support. A comprehensive overview and empirical integration of research
findings on antecedents and outcomes of student career exploration led the
researcher to study more deeply the role of career exploration in the
relationship between career self-efficacy and career social support of career
field choice intentions among ASPer students.

This study is quantitative in the form of correlation using a survey method
conducted on 269 ASPer UPM students selected randomly according to the
sampling table of Krejcie and Morgan (1970) from a population of 846 students.
Career exploration, social support, and career self-efficacy constructs were
measured using the Career Exploration Survey (CES), the Multidimensional
Scale of Perceived Social Support, and the Career Decision-Making Self-
efficacy Scale-Short (CDSE-SF) instruments. Meanwhile, career choice
intention was measured by the instrument adapted and adopted according to
the scope of this study. The IBM SPSS Statistics software was used to analyze
the collected data.



The findings of the study showed a high level in all aspects studied, namely
social support (M = 5.81, SP = 1.219), career self -efficacy (M = 3.94, SP =
0.904) and career exploration (M = 3.69, SP = 0.893) as well as career choice
intentions (M = 3.94, SP = 0.810) among students. The Pearson correlation
analysis results illustrated a positive relationship between social support and
career choice intentions (r = .425, p <.01). The relationship between career self-
efficacy and career field choice intention was positive (r = .282, p <.01). Multiple
regression analysis results showed that self-efficacy is the best predictor of
ASPer student's career field choice intentions and career exploration is a partial
mediator in the relationship of social support and career efficacy with career
field choice intentions. This study shows that research exploration links other
factors with students' desire for appropriate career field choice intentions.

Furthermore, this study is important to ensure the quality of human capital
is in line with the labor market's demand and successful government
efforts in reducing the country's unemployment rate.

BAB 1
PENGENALAN

1.1 Pengenalan

Bab ini mengandungi subtajuk yang menyeluruh tentang kajian pengaruh
eksplorasi kerjaya sebagai pengantara antara sokongan dan efikasi kendiri
kerjaya terhadap pemilihan bidang kerjaya dalam kalangan pelajar Asasi Sains
Pertanian Universiti Putra Malaysia (UPM). Bab ini merangkumi latar belakang
kajian, permasalahan kajian, objektif kajian, persoalan kajian, kepentingan
kajian ini dilakukan kepada pihak yang berkepentingan dan teori yang
digunakan, skop dan limitasi kajian yang dijalankan dan akhir sekali adalah
definisi istilah yang digunakan mengikut skop kajian yang dikaji.

1.2 Latar Belakang Kajian

Peringkat pra-universiti adalah satu peringkat yang penting dalam sistem
Malaysia yang menyediakan satu platform bagi mempersiapkan para pelajar
lepasan Sijil Pelajaran Malaysia (SPM) bagi menyambung pelajaran ke
peringkat ljazah Sarjana Muda. Terdapat banyak program pra-universiti yang
ditawarkan kepada pelajar lepasan SPM sama ada di bawah Kementerian
Pendidikan Malaysia seperti Kolej Matrikulasi, Kementerian Pengajian Tinggi
seperti program asasi dan tahmidi di Universiti Awam (UA) dan Institut
Pengajian Tinggi Swasta (IPTS) serta institut yang menawarkan program
persediaan untuk pengajian luar negara seperti International Baccalaurate (IB)
dan A-Levels. Kepelbagaian program pra-universiti ini memperlihatkan bahawa
pra-universiti penting dalam menentukan hala tuju seseorang individu dalam
pemilihan bidang di peringkat yang seterusnya.

Kandungan program pra-universiti adalah berbeza mengikut institusi serta
berpusatkan bidang utama yang menjadi asas institusi tersebut ditubuhkan
seperti program Asasi Sains Pertanian (ASPer) Universiti Putra Malaysia yang
menawarkan kursus-kursus asas sains tulen dan pertanian. Pelajar lepasan
program ASPer ini mempunyai kelebihan dalam pengetahuan asas pertanian
serta berkemampuan untuk melanjutkan pelajaran bukan sahaja dalam bidang
pertanian malah pelbagai bidang pengajian lain yang ditawarkan oleh UPM di
peringkat ljazah Sarjana Muda. Hal ini menunjukkan bahawa pada peringkat
pra-universiti ini, pelajar menghadapi satu fasa di mana mereka harus
membuat keputusan tentang bidang pengajian yang ingin diterokai pada
peringkat ljazah Sarjana Muda yang juga menjurus kepada mereka dalam
pemilihan bidang kerjaya yang akan diceburi selepas tamat belajar.



Terdapat pelbagai yang menyumbang kepada pemilihan bidang kerjaya dalam
kalangan pelajar antaranya adalah ibu bapa (Ahmed et al., 2017; Kazi &
Akhlaqg, 2017; Adams, 2014), kawan (Kazi & Akhlag, 2017; Gemici et al., 2014),
pencapaian akademik (Gemici et al., 2014), minat peribadi (Adams, 2014) dan
lain-lain. Menurut Jalalludin dan Rashid (2018) proses pemilihan bidang kerjaya
adalah satu proses yang penting dalam kehidupan seseorang pelajar.
Persoalan-persoalan yang berkaitan dengan kerjaya pilihan dan tempat
menyambung pelajaran menjadi sesuatu yang sukar bagi pelajar sekolah
menengah (Hoa, 2018). Oleh itu, pemilihan bidang kerjaya yang tepat dan
bersesuaian dengan diri pelajar amat dituntut bagi mengelakkan perkara yang
tidak diingini seperti mana Kazi dan Akhlaq (2017) mengatakan bahawa impak
pemilihan suatu bidang kerjaya kepada individu adalah menjadi peramal dan
penentu terhadap tahap prospek pendapatan, keadaan atau persekitaran
kerjaya dan pasti mengubah sikap dan pandangan seseorang dalam sesuatu
kerjaya. Humayon et al. (2018) juga berpendapat bahawa pemilihan bidang
kerjaya yang tepat akan memberikan kepuasan kepada diri sendiri manakala
sebaliknya akan berlaku apabila pemilihan bidang kerjaya yang dilakukan
adalah salah dan akan menimbulkan perasaan bosan dalam kerjaya yang bakal
diceburi. Menurut Limjuco et. Al. (2018) ketidakpastian dalam kerjaya
memperlihatkan kesan yang dalam kehidupan seseorang yang boleh
menyebabkan seseorang mengalami tekanan.

Parson (1909) yang menyatakan dalam slogannya iaitu “right person for the
right job” boleh dicapai melalui tiga berikut; (a) memahami dengan jelas
tentang diri sendiri, (b) mempunyai pengetahuan tentang peluang dan prospek
kerjaya tertentu dan; (c) memahami secara tentang kedua-dua yang
dinyatakan.

Bagi pertama yang dinyatakan oleh Parson (1909) tersebut, didapati
kebanyakan pelajar tidak memahami dengan jelas tentang diri mereka dan
seterusnya menyukarkan mereka untuk menentukan hala tuju dalam bidang
kerjaya yang ingin diceburi. Menurut Birol dan Kiralp (2010), bagi pemilihan
kerjaya yang bersesuaian, seseorang individu perlu menyedari tentang
mereka, ciri-ciri  kerjaya yang mereka pertimbangkan dan pelbagai
kemungkinan dalam persekitaran mereka. Super (1975) menyatakan bahawa
pada peringkat penerokaan (14 -24 tahun), individu mula mengenali
kemahiran, minat dan nilai mereka serta membentuk konsep kendiri yang
berterusan. Pada fasa ini, seharusnya seorang individu telah mula jelas akan
hala tuju bidang yang ingin diceburi. Seseorang individu akan menghadapi
kesukaran dalam membuat keputusan kerjaya mereka mencecah umur yang
sesuai untuk membuat pilihan kerjaya berikutan kekurangan pengetahuan
tentang mereka (Birol & Kiralp, 2010).

Kepentingan mengetahui tentang peluang dan prospek kerjaya tertentu yang
dinyatakan oleh Parson (1909) dalam kedua pula dapat dilihat daripada
laporan tahunan Penyataan Bank Negara Malaysia 2016 yang ditulis oleh



Mohd Ibrahim dan Mahyuddin (2016 p. 112) yang membentangkan kadar
pengangguran dalam kalangan graduan. Laporan tersebut menyatakan;

“Daripada 273,373 siswazah pada tahun 2015, sebahagian besar
mempunyai ljazah Sarjana Muda (45%) dan Diploma (43%).
Dalam kalangan semua siswazah, 53% dilaporkan telah mula
bekerja, 18% memilih melanjutkan pengajian manakala 24%
masih menganggur. Pemegang ljazah Sarjana Muda mencatat
kadar pengangguran paling tinggi sebanyak 27.9% dalam
kalangan siswazah dengan pelbagai kelayakan. Dari segi bidang
pengajian, siswazah dalam bidang Sains, dan Kesusasteraan dan
Sains Sosial mempunyai kadar pengangguran yang lebih tinggi.”

Penyataan di atas menggambarkan bahawa lambakan graduan dalam bidang
yang sama namun tidak setara dengan permintaan pasaran adalah kesan
daripada kegagalan pelajar membuat pilihan yang tepat dalam bidang
pengajian mereka yang tidak sepadan dengan pasaran kerja (Ismail, 2012).
Perkara ini telah menjadikan proses pemilihan kerjaya menjadi sukar kerana
kebanyakan pelajar menurut Kunnen (2013) lebih cenderung memilih bidang
kerjaya mengikut minat mereka. Hal ini disokong oleh pernyataan Akosah-
Twumasi et al. (2018) yang mana mengatakan bahawa perancangan kerjaya
yang baik membawa kepada pencapaian dalam memenuhi kehidupan namun
dimensi nilai budaya yang diguna pakai ini bertentangan dengan minat
seseorang dalam memilih sesuatu bidang kerjaya.

Abd Rahman et al. (2017) juga mengatakan, pemilihan bidang pengajian yang
bersesuaian lebih penting berbanding pencapaian akademik dalam
menentukan tahap kebolehpasaran graduan. Pelajar lebih cenderung untuk
mengikuti program-program pengajian atau menanamkan dalam diri mereka
berkenaan kerjaya yang pernah diceburi oleh orang di sekeliling mereka tanpa
cuba untuk menerokai program atau bidang kerjaya baru (Nadzri et al., 2015).
Salah satu aspek penting dalam proses pemilihan bidang kerjaya yang
kompleks adalah maklumat berkaitan dengan profesion yang ingin diceburi
(Mahadi et al., 2016). Pemilihan bidang kerjaya dapat dibuat dengan baik jika
seseorang individu mempunyai maklumat berkaitan bidang kerjaya tersebut
dan dibimbing dengan betul (Nyamwange, 2016). Beliau juga berkata,
kebanyakan pelajar mempunyai pengetahuan yang sedikit tentang pelbagai
bidang kerjaya membuatkan pilihan mereka terkongkong dalam lingkungan
persepsi mereka terhadap pekerjaan yang ideal dan subjek yang mereka
pernah belajar di peringkat menengah rendah.

Ahmed et al. (2017) menyatakan pemilihan bidang kerjaya seseorang pelajar
mestilah berdasarkan kepada ilmu yang mendalam, maklumat yang cukup,
bimbingan yang betul, kesepadanan jenis dan faktor dan ekstrinsik. Justeru itu,
pengkaji ingin mengkaji peranan eksplorasi kerjaya sebagai pengantara antara
sokongan dan efikasi kendiri kerjaya terhadap pemilihan bidang kerjaya dalam
kalangan pelajar ASPer.



1.3 Pernyataan Masalah

Hasrat pemilihan bidang kerjaya yang tepat dan bersesuaian dengan diri
pelajar amat dituntut bagi mengelakkan kesan dalam kehidupan seseorang
serta membantu memenuhi pasaran kerja. Maklumat tentang diri dan kerjaya
serta persepsi ahli keluarga dan orang terdekat terhadap sesuatu bidang
kerjaya adalah antara perkara yang mempengaruhi seseorang dalam membuat
keputusan kerjaya.

Maklumat diri berkait rapat dengan efikasi kendiri kerjaya iaitu penilaian diri
berkaitan dengan kemampuan diri dalam sesuatu tingkah laku kerjaya. Efikasi
kendiri kerjaya menjadi antara kritikal untuk pemilihan dan pembangunan
kerjaya (Udayar et al. 2020). Realitinya, kebanyakan pelajar tidak memahami
dengan baik tentang diri mereka seterusnya menyukarkan mereka untuk
menentukan hala tuju dalam bidang kerjaya yang ingin diceburi (Mallinsons &
Burns, 2019). Mereka juga gagal menganalisis diri sendiri seperti minat, daya
tahan, kebolehan dan pendapatan yang diinginkan yang mana harus
dipadankan dengan bidang pekerjaan (Quadri, 2018).

Maklumat kerjaya pula adalah maklumat tentang dunia pekerjaan yang
menggambarkan keadaan dan trend semasa pasaran kerja. Maklumat kerjaya
ini amat diperlukan oleh pelajar untuk membuat keputusan tentang, laluan
kerjaya dan pilihan pekerjaan yang khusus (Agi et al., 2019). Justeru itu,
penting bagi para pelajar untuk mendapatkan pendedahan berkaitan bidang
kerjaya di peringkat awal. Namun begitu, pelajar kebanyakannya tidak
mempunyai gambaran yang jelas tentang perkara yang boleh mereka lakukan
selepas tamat pengajian (Jin et. Al, 2022). Pengetahuan yang sedikit tentang
pelbagai bidang kerjaya membuatkan pilihan mereka terkongkong dalam
lingkungan persepsi mereka terhadap bidang pengkhususan yang ideal dan
subjek yang mereka pernah belajar di peringkat menengah rendah
(Nyamwange, 2016). Keadaan ini menjadikan pemilihan bidang kerjaya
menjadi sukar kerana kebanyakan pelajar menurut Kunnen (2013) lebih
cenderung memilih bidang kerjaya mengikut minat mereka.

Bukan itu sahaja, pemilihan bidang kerjaya banyak dipengaruhi oleh sokongan
daripada ahli keluarga dan orang terdekat. Keluarga mewakili elemen
sokongan dan kestabilan untuk remaja, kerana kejayaan pembangunan
kerjaya memerlukan aktiviti pengumpulan maklumat mengenai pelbagai jenis
bidang pekerjaan (Palos & Drobot, 2010). Persepsi, kepercayaan, nilai dan
harapan ahli keluarga dan orang terdekat terhadap sesuatu bidang kerjaya
mendorong seseorang untuk mempunyai untuk menceburi bidang tersebut
sebagai bidang kerjaya pilihan (Tan & Tay, 2019). Walaubagaimanapun,
pelajar lebih cenderung untuk menanamkan dalam diri mereka berkenaan
bidang kerjaya yang pernah diceburi oleh orang di sekeliling mereka tanpa
cuba untuk menerokai program atau bidang kerjaya baru (Nadzri et al., 2015).
Berpandukan hanya dengan sumber maklumat daripada ahli keluarga dan
orang terdekat boleh mendorong seseorang membina untuk memilih bidang



kerjaya yang tidak memenuhi pasaran kerja dan akhirnya menyumbang
kepada pengangguran dalam kalangan graduan.

Penyataan-penyataan di atas menunjukkan kurangnya aktiviti eksplorasi
kerjaya dalam kalangan pelajar yang menjurus kepada kesan buruk terhadap
bekalan tenaga kerja negara. Aktiviti eksplorasi kerjaya dilihat terlibat dalam
faktor yang mempengaruhi pemilihan kerjaya seperti efikasi kendiri kerjaya dan
sokongan kerjaya. Bukan itu sahaja, kekurangan gambaran keseluruhan yang
komprehensif dan penyepaduan penemuan penyelidikan mengenai anteseden
dan hasil eksplorasi kerjaya pelajar (Kleine et al.,2021) menyebabkan pengkaji
berminat untuk mengkaji dengan lebih dalam peranan eksplorasi kerjaya dalam
hubungan antara efikasi kendiri kerjaya dan sokongan kerjaya terhadap
pemilihan kerjaya dalam kalangan pelajar Asper.

1.4 Objektif Kajian

Objektif umum kajian ini adalah untuk mengkaji pengaruh eksplorasi kerjaya
sebagai pengantara sokongan, efikasi kendiri kerjaya terhadap pemilihan
bidang kerjaya dalam kalangan pelajar Asasi Sains Pertanian (ASPer) UPM.
Objektif khusus kajian ini adalah seperti berikut :

i. Mengenal pasti tahap sokongan, efikasi kendiri kerjaya, eksplorasi
kerjaya dan pemilihan bidang kerjaya dalam kalangan pelajar ASPer.

ii. Mengkaji hubungan antara tahap sokongan dan efikasi kendiri kerjaya
terhadap pemilihan bidang kerjaya dalam kalangan pelajar ASPer.

iii. Menentukan peramal terbaik pemilihan bidang kerjaya dalam kalangan
pelajar ASPer.

iv. Menentukan eksplorasi kerjaya sebagai pengantara terhadap

hubungan antara sokongan dan efikasi kendiri kerjaya dengan
pemilihan bidang kerjaya dalam kalangan pelajar ASPer.

1.5 Persoalan Kajian

Persoalan yang terdapat dalam kajian ini ialah:

i. Apakah tahap sokongan dalam pemilihan bidang kerjaya dalam
kalangan pelajar ASPer?

ii. Apakah tahap efikasi kendiri kerjaya dalam pemilihan bidang kerjaya
dalam kalangan pelajar ASPer?



iii. Apakah tahap eksplorasi kerjaya dalam pemilihan bidang kerjaya
dalam kalangan pelajar ASPer?

iv. Apakah tahap pemilihan bidang kerjaya dalam kalangan pelajar
ASPer?
V. Adakah terdapat hubungan yang signifikan antara tahap sokongan dan

efikasi kendiri kerjaya dengan pemilihan bidang kerjaya dalam
kalangan pelajar ASPer?

Vi. Apakah peramal terbaik terhadap pemilihan bidang kerjaya pelajar
ASPer?
Vii. Adakah eksplorasi kerjaya berperanan sebagai pengantara terhadap

hubungan antara sokongan dan efikasi kendiri kerjaya dengan
pemilihan bidang kerjaya dalam kalangan pelajar ASPer?

1.6 Kepentingan Kajian

Kajian ini dijalankan bagi melihat sejauh mana peranan eksplorasi kerjaya
memainkan peranan dalam pemilihan bidang kerjaya dalam kalangan pelajar
ASPer. Kajian ini juga penting bagi memberi penekanan dalam diri setiap
pelajar tentang proses pencarian maklumat dan keperluan kepada
pendedahan awal tentang bidang-bidang kerjaya yang wujud di Universiti Putra
Malaysia. Justeru itu, pemilihan kerjaya akan menjadi lebih jelas dan
seterusnya membantu mereka untuk membuat perancangan kerjaya dengan
baik.

Kajian ini mempunyai kepentingan dalam menyedarkan institusi khasnya di
peringkat sekolah menengah dan pra-universiti dalam menyediakan satu
platform atau saluran yang sesuai bagi pendedahan kerjaya kepada pelajar.
Bukan itu sahaja, kajian ini membuktikan bahawa kerjaya menjadi satu
keperluan untuk disediakan oleh institusi bagi membantu pelajar untuk
membuat pilihan bidang ke peringkat ljazah Sarjana Muda.

Bukan itu sahaja, kajian ini mempunyai kepentingan dalam menyumbangkan
dapatan kajian dalam skop yang mengkaji eksplorasi kerjaya sebagai
pemboleh ubah pengantara dan juga dalam bidang yang berkaitan dengan
kerjaya. Hal ini kerana sedikit sekali kajian yang mengkaji eksplorasi kerjaya
sebagai pemboleh ubah pengantara. Kajian ini juga telah menyumbang kepada
dapatan kajian yang mengkaji hubungan antara sokongan dan eksplorasi
kerjaya yang mana menurut Turan et al. (2014), kajian yang mengkaji
hubungan antara sokongan dan eksplorasi kerjaya masih tiada dalam literatur
yang berkaitan.



1.7 Skop dan Limitasi Kajian

Kajian ini dijalankan dalam skop yang kecil iaitu bertempat hanya di Pusat
Asasi Sains Pertanian UPM. Tempoh masa untuk menjalankan kajian ini
adalah selama 6 bulan bermula Jun 2019 sehingga Disember 2019. Kajian ini
juga menggunakan sampel kajian yang kecil iaitu pelajar ASPer sesi
2019/2020 yang sedang mengikuti program pengajian tersebut. Hasil kajian
yang didapati tidak dapat digeneralisasikan kepada sampel kajian lain dan
hanya terhad dalam skop sampel kajian ini sahaja.

Limitasi kajian ini pula adalah terdapat pengaruh lain yang memberi kesan
terhadap pemilihan bidang kerjaya pelajar seperti pendedahan kerjaya dalam
bidang pertanian yang lebih mendalam berbanding pendedahan daripada
bidang lain kerana program Asasi Sains Pertanian mengandungi subjek Sains
Pertanian. Subjek ini telah memberi pendedahan awal tentang bidang
Pertanian dalam aspek teori dan amali semasa pelajar berada di semester satu
sesi program pengajian ini.

1.8 Definisi Istilah

1.8.1 Pemboleh ubah Pengantara

Pemboleh ubah pengantara menurut Baron dan Kenny (1986) adalah
pemboleh ubah ketiga yang berfungsi dalam satu mekanisme di mana
pemboleh ubah bebas dapat mempengaruhi pemboleh ubah bersandar.
Aguinis et al. (2016) juga mentakrifkan pengantara yang merujuk kepada
kehadiran pemboleh ubah intervensi atau mekanisme yang memberi kesan
pemboleh ubah terdahulu terhadap hasil. Berdasarkan kedua-dua takrifan
tersebut, definisi pengantara dalam konteks kajian ini adalah pemboleh ubah
ketiga iaitu eksplorasi kerjaya yang hadir dan berfungsi dalam satu mekanisme
yang membolehkan pemboleh ubah bebas iaitu sokongan dan efikasi kendiri
kerjaya dapat mempengaruhi pemboleh ubah bersandar iaitu pemilihan bidang
kerjaya.

Zikic dan Richardson (2007) menyatakan eksplorasi kerjaya melibatkan
penerokaan pemilihan kerjaya dengan mengumpulkan maklumat mengenai
pekerjaan, dan untuk membuat keputusan yang kukuh. Menurut Stumpf et al.
(1982), eksplorasi kerjaya ditakrifkan sebagai tingkah laku yang memberikan
akses kepada maklumat baru tentang ciri-ciri vokasional seseorang sendiri
atau maklumat tentang ciri-ciri pekerjaan dan organisasi. Dalam kajian ini,
eksplorasi kerjaya membawa maksud tingkah laku seseorang dalam
mengumpulkan maklumat yang berkaitan dengan kerjaya yang ingin diceburi
atau kerjaya baru yang belum diterokai. Eksplorasi kerjaya ini diukur dengan
menggunakan yang dibangunkan oleh Stumpf et al. (1982) untuk mengukur



penerokaan bertujuan sistematik (PBS), penerokaan alam sekitar (PAS),
penerokaan kendiri (PKd), kepuasan dalam maklumat (KdM), fokus dan
kepastian hasil eksplorasi kerjaya (KHEK).

1.8.2 Sokongan Sosial

Sokongan menurut Schwarzer et al. (2004) merujuk kepada fungsi dan kualiti
hubungan, seperti adanya bantuan atau sokongan yang sebenarnya diterima
oleh seseorang individu. Manakala menurut Rogers et al. (2008) apabila
remaja menghadapi keadaan di mana perlu memilih di antara menyambung
pelajaran atau bekerja selepas bergraduat, sokongan daripada ibu bapa dan
guru mempengaruhi eksplorasi kerjaya dan pemilihan kerjaya secara positif.
Berdasarkan kajian ini pula, sokongan merujuk kepada sokongan yang
diterima daripada sekeliling individu bagi membantu eksplorasi kerjaya mereka
dan diukur dengan menggunakan Zimet et al. (1988) yang merangkumi
sokongan daripada ibu bapa, kawan-kawan dan orang-orang lain yang penting.

1.8.3 Efikasi Kendiri Kerjaya

Efikasi kendiri menurut Bandura (1986) adalah kepercayaan individu yang
sesuai dengan kemampuan diri sendiri untuk mengurus situasi yang
mempengaruhi kehidupan individu. Menurutnya lagi, efikasi kendiri adalah
tahap keyakinan individu dan kepercayaan tentang keupayaan dirinya untuk
menjalankan tugasan yang berkaitan, melakukan tingkah laku yang diberikan,
menyempurnakan tugasan yang diberikan, dan mencapai hasil prestasi yang
diinginkan. Manakala, efikasi kendiri kerjaya dalam kajian ini pula membawa
maksud kepercayaan seseorang individu dalam memilih bidang kerjaya yang
sesuai dengan kemampuan diri dengan menghasilkan tingkah laku yang
berkaitan.

1.8.4 Hasrat Pemilihan Bidang Kerjaya

Menurut Pratiwi et al. (2020) kerjaya ditakrifkan sebagai individu untuk
mengambil tindakan berkaitan dengan penerokaan kerjaya seperti rancangan
untuk mencari maklumat atau mengambil bahagian dalam aktiviti yang
berkaitan dengan kerjayanya yang diingini. Manakala menurut SCCT (Lent et.
Al, 2000) pula, tingkah laku pembangunan kerjaya dipengaruhi oleh tiga proses
kognitif kepercayaan efikasi kendiri, jangkaan hasil dan matlamat dan kerjaya
yang saling berkait dengan etnik, budaya, jantina, status sosio-ekonomi,
sokongan dan sebarang halangan yang dirasakan untuk membentuk trajektori
dan kerjaya seseorang. Justeru itu, berdasarkan kajian ini, pemilihan bidang
kerjaya adalah individu terhadap kerjaya yang diingini yang dipengaruhi oleh
beberapa yang mendorong seseorang untuk melakukan aktiviti yang berkaitan
dengan bidang kerjaya tersebut seterusnya memilih bidang kerjaya tersebut
sebagai matlamat akhir. Hasrat pemilihan bidang kerjaya ini diukur dengan



instrument pemilihan kerjaya yang telah diadaptasi daripada Moorjani et al.
(2007) berdasarkan Alkhelil (2016) dan disesuaikan mengikut skop kajian ini.

1.8.,5 Pelajar Asasi Sains Pertanian

Pelajar Asasi Sains Pertanian adalah pelajar yang menjalani program
pengajian yang di tawarkan oleh Universiti Putra Malaysia selama dua
semester yang mengandungi enam subjek wajib lulus. Program ini akan dapat
memberi asas pembelajaran yang kukuh kepada pelajar bagi mengikuti
pembelajaran, terutamanya dalam bidang berasaskan pertanian dan sains di
peringkat yang lebih tinggi. Pelajar yang menamatkan program ini layak
memasuki semua program pengajian di peringkat ljazah Sarjana Muda yang
ditawarkan oleh UPM. Konklusinya, Pelajar Asasi Sains Pertanian adalah
pelajar yang sedang mengikuti program Asasi Sains Pertanian dan bakal
menyambung pelajaran ke peringkat ljazah Sarjana Muda (Hamid, 2019).

